
К омерцијална 
банка во 2025 
година го одбележа 
големиот јубилеј - 70 
години постоење. 

Покрај стабилноста, растот и 
иновативноста, постои уште нешто 
што нè дефинира низ сите овие 
децении, а тоа е континуираната и 
силна корпоративна филантропија 
водена од нашето мото „Полесно е 
заедно“. 

Во годината кога славиме 
70 години постоење, го сумираме 
постигнатото и сфаќаме дека 
нашата најголема инвестиција не 
е само финансиска, туку и длабоко 
хумана и општествено одговорна. 
Во записот за нашата традиција се 
и луѓето. 
Секоја донација, секое 
партнерство, секој проект што 
го поддржавме изминативе 

седум децении е мало поглавје 
од нашата мисија да бидеме 
успешна компанија што ќе биде и 
вистински сојузник на општеството. 
Преку значајна поддршка и 
вредни донации вложувавме во 
општествените сегменти кои го 
засегаат секој поединец, влијаат 
врз квалитетот на неговиот живот и 
ја поддржуваат неговата иднина. 
Во последните години, еден од 

70 ГОДИНИ 
КОМЕРЦИЈАЛНА БАНКА 
ВО МИСИЈА ЗА 
ПОСИЛНА ЗАЕДНИЦА
Во годината кога славиме 70 години постоење, го сумираме постигнатото и сфаќаме 
дека нашата најголема инвестиција не е само финансиска, туку и длабоко хумана и 
општествено одговорна. Во записот за нашата традиција се и луѓето. 

Со донација од 
Комерцијална 
банка во 
2025 година 
е изградена 
нова градинка 
„Верверичка“ 
во Општина 
Кисела Вода.

нашите најголеми проекти е 
поддршката на јавното здравство, 
која е директно усогласена со 
стратегиската цел на Банката 
да придонесе за општествена 
отпорност. Донацијата за изградба 
на нов Ургентен интернистички 
центар во Клиничкиот центар во 
Скопје, реновирање на Одделот 
за ревматологија и кардиологија 
на Детската клиника во Скопје и 
за набавка на амбулантно возило 
за Општата болница во Кочани, 
како и значајната помош доделена 
за време на Ковид-пандемијата 
го истакнуваат лидерството 
на Комерцијална банка како 
докажан филантроп и поддржувач 
на општествените сфери кои 
најдиректно го засегаат квалитетот 
на живот на граѓаните.
Грижата за здраво и весело 
детство ја препознаваме како 
приоритет на секое општество 
и затоа со повеќе донации 
и проекти придонесовме за 
подобри услови за образование 
и грижа за децата. Со донации 
од Комерцијална банка во 
минатата година изградени се 
нова градинка „Верверичка“ 
во Општина Кисела Вода и ски 

центар во детското одморалиште 
во Михајлово. Постојано помагаме 
и придонесуваме за еднакви 
можности и за инклузивен свет.
Како партнер на Црвениот крст и 
Генерален покровител на проектот 
„Подобра социјализација на 
деца и млади со попреченост и 
психо-социјална поддршка на 
деца во згрижувачки семејства“, 
веќе 15 години им помагаме на 
најранливите категории граѓани 
во земјата и обезбедуваме 
поквалитетен животот за 340 
дечиња. 
Банката обезбеди силна 
финансиска поддршка во 
износ од 30 милиони денари 
за новата Фондација „Заедно 
за едно“, основана во рамките 
на Македонската банкарска 
асоцијација за да им помогне на 
повредените и на семејствата на 
настраданите во трагичниот пожар 
во дискотеката во Кочани. Овој 
износ Банката го донираше на 
Фондацијата за 2025 година.
Горди сме и на акцијата „Биди 
своја, биди силна!“, во рамките 
на поддршката на Националниот 
совет за родова рамноправност, 
со која придонесуваме за 

охрабрување и едуцирање на 
жените да постигнат поголема 
финансиска независност, да 
ги искористат своите права и 
можности и да напредуваат во 
секој сегмент од животот. 
„Финансиската училница“ на 
Комерцијална банка безмалку 
една деценија ги подготвува 
децата за безбедни и одговорни 
лични финансии преку едукативни 
предавања за значењето 
на штедењето, правилното 
користење финансиски продукти, 
избегнувањето потенцијални 
ризици и преку совети за 
постигнување финансиската 
независност.
Традиционално, по повод 
Светскиот ден на штедењето 
заедно со нашата „Верверичка“ 
им подаруваме штедни книшки 
со депозит од 5.000 денари 
на бебињата родени на 31 
октомври. Со оваа мисија даваме 
свој придонес за подобра и 
посреќна иднина на децата и го 
поттикнуваме штедењето уште од 
најмала возраст. 
Нашиот придонес за младите 
и нивниот правилен развој го 
реализираме и преку поддршка 

Донација на амбулантно возило за Општата болница во Кочани.

„Финансиската училница“ на Комерцијална банка ги 
подготвува децата за безбедни и одговорни лични финансии.

Како партнер на 
Црвениот крст 
и Генерален 
покровител на 
проектот „Подобра 
социјализација 
на деца и млади 
со попреченост и 
психо-социјална 
поддршка на деца 
во згрижувачки 
семејства“, веќе 15 
години им помагаме 
на најранливите 
категории граѓани 
во земјата и 
обезбедуваме 
поквалитетен 
животот за 340 
дечиња. 

на спортот со цел да ги поттикнеме 
младите преку примерот на 
спортските успеси да негуваат 
здрави навики, амбиции и 
одговорност. Во таа насока, 
Комерцијална банка е пријател 
и поддржувач на македонскиот 
репрезентативен фудбал, на 
машката сениорска кошаркарска 
репрезентација и на ракометниот 
клуб Вардар.
Обезбедуваме значајна поддршка 
и за бројни културни и уметнички 
настани зад кои стојат големи 
ентузијасти, истакнати уметници 
и амбициозни млади луѓе, кои 
без двоумење иницираат и 
реализираат проекти вредни за 
културното наследство. Еден од нив 
е доделувањето на престижната 
награда „Роман на годината“, која 
ја поддржуваме со децении.
Одржливото работење и 
вложувањата во „зелени“ проекти 
исто така се меѓу основните 
приоритети во стратегијата за 
општествена одговорност на 
Банката. Активно инвестираме во 
намалување на потрошувачката 
на енергија и во заштитата 

на животната средина, а 
паралелно обезбедуваме 
значајна финансиска поддршка 
за граѓаните и деловните субјекти 
да реализираат своите проекти 
за енергетска ефикасност и 
намалување на емисијата на 
штетни гасови. 
Станавме и горд „Зелен поборник“ 
во рамките на најголемата 
волонтерска иницијатива 
„Боренка“ на Сојузот на извидници 
на Македонија, преку која 
пошумуваме и на природата и 
подаруваме по едно дрво за секој 
нов клиент до 29 години кој ќе 
започне да го користи Zipp пакетот 
за млади.
Комерцијална банка е лидер 
во општеството во дигиталната 
трансформација на своите 
производи и услуги, а сè со цел 
да им овозможи на клиентите 
модерни и ефикасни финансиски 
решенија. Дигиталните зони на 
Банката, како и сите физички 
локации, се прилагодени и за лица 
со телесен хендикеп.
Оваа приказна не застанува туку 
продолжува со иста енергија, 

Со донација од 
Комерцијална 
банка целосно 
е реновиран 
Одделот за 
ревматологија и 
кардиологија на 
Детската клиника 
во Скопје.

Како горд „Зелен поборник“ во рамките на најголемата волонтерска иницијатива „Боренка“ на 
Сојузот на извидници на Македонија, пошумуваме и на природата и подаруваме по едно дрво за 
секој нов клиент до 29 години кој ќе започне да го користи Zipp пакетот за млади.

но и со нов стил: со програми за 
младите, дигитална и финансиска 
едукација, поддршка на иновации, 
стратегии за одржливост и 
со проекти што го менуваат 
општеството на подобро. Денес, 
кога Банката е модерна и 
дигитално ориентирана, нашата 
општествена одговорност е уште 
порелевантна. 
Остануваме фокусирани на:

 поддршка на локални 
и национални проекти 
што го подобруваат 
квалитетот на живот,

 вложување во дигитална 
писменост и финансиско 
едуцирање на младите и 
на населението воопшто,

 донации и целна 
поддршка на 
најранливите категории 
граѓани,

 партнерства со 
институции, невладини 
организации и со бизнис 
секторот за решавање 
реални општествени 
предизвици,

 програми за вработени 
што поттикнуваат 
одржливост, 
волонтерство и 
корпоративна 
култура на грижа.

Општествената одговорност не е 
само дел од нашата стратегија, 
туку и дел од нашиот идентитет. 
И продолжуваме заедно уште 
посилно. Нашата мисија е 
со иновации да го олесниме 
секојдневието на нашите клиенти, а 
со човечка грижа и корпоративна 
одговорност да ја одржиме 
довербата и да останеме пример 
за институција која расте заедно со 
целата заедница. 

КОРПОРАТИВНА 
ОПШТЕСТВЕНА 

ОДГОВОРНОСТ ВО 
РАДЕ КОНЧАР-ТЕП

I N T E R V I E W
ГОРАН АНТЕВСКИ

ГЕНЕРАЛЕН ДИРЕКТОР НА РАДЕ КОНЧАР-ТЕП

Општествената одговорност не е нешто што го 
правиме затоа што мора – туку е дел од нашата 
ДНК, од нашиот начин на работа. Секој зборува 
за одговорност кога е криза , но вистински 
предизвик е да останеш доследен.

Најдобрата општествена одговорност е 
едноставна: да бидеш стабилен работодавач, 
коректно да плаќаш кон државата и кон 
партнерите, да инвестираш и да создаваш 
знаење. Работиме во неколку насоки 
истовремено, но поддршката на образованието 
ни е приоритет уште од самите почетоци.

ESG е всушност една слика – каде точно стои 
компанијата. Тоа не е маркетинг и не е тренд. 
ESG е како „рентген снимка“ на реалноста: како 
се однесуваме кон луѓето, како влијаеме на 
околината и колку сме стабилни, правични и 
предвидливи во управувањето.

Младите кои сакаат да 
успеат и да се развиваат 
бараат три работи: фер 
однос, можност за развој 
и смисла во работата. 
Години работиме со 
конкурентен систем 
на плати, стимулации, 
бонуси и бенефиции, но 
исто толку важно ни е и 
чувството на правичност 
и почит.
Имаме програми за 
обуки, менторство и 
практична работа на 
реални предизвици. Тоа 
е резултат на отвореност 
и уверување дека 
младите се иднината.
Кога ќе видат дека 
компанијата се грижи 
за нив, за безбедна 
работна средина, за 
развој и за заедницата, 
тогаш веруваат и 
остануваат.

КАПИТАЛ

	XВо време на повеќекратни 
економски и геополитички кризи, 
како ја дефинирате улогата на 
една индустриска компанија 
како Раде Кончар-ТЕП во однос 
на општествената одговорност 
- дали таа денес е избор или 
обврска?

За нас во Раде Кончар-ТЕП, 
транспарентноста и одговорноста 
се темел на успехот веќе повеќе 
од 20 години. Општествената 
одговорност не е нешто што го 
правиме затоа што мора – туку 
е дел од нашата ДНК, од нашиот 
начин на работа. Секој зборува 
за одговорност кога е криза , но 
вистински предизвик е да останеш 
доследен.
Ние сме свесни дека успехот не 
се мери само финансиски. Уште 
поголем успех е кога, паралелно 
со резултатите, помагаш на 
заедницата каде што работиш, 

и притоа применуваш практики 
за зачувување на животната 
средина.
Како индустрија имаме директно 
влијание врз животната средина, 
врз здравјето и безбедноста на 
луѓето, врз локалната економија 
и врз довербата во системот. Во 
пракса тоа значи дека во секоја 
инвестиција и одлука вклучуваме 
„поглед на одржливост“: што е 
добро за компанијата, но и што е 
добро за луѓето и за околината.

	XКои се клучните иницијативи 
што Раде Кончар-ТЕП ги 
реализираше во последните 
години во областа на 
корпоративната општествена 
одговорност (КОО), а кои имаа 
највидливо и најдолгорочно 
влијание врз локалната 
заедница?

Јас секогаш велам: најдобрата 
општествена одговорност е 
едноставна: да бидеш стабилен 
работодавач, коректно да 
плаќаш кон државата и кон 
партнерите, да инвестираш и да 
создаваш знаење. Работиме во 
неколку насоки истовремено, но 
поддршката на образованието 
ни е приоритет уште од самите 
почетоци.
Преку стручна пракса, обуки 
и материјална поддршка во 
средните технички училишта и 
на факултетите, помагаме да 
се изгради иднина за следните 
генерации. Секој што дошол на 
пракса или обука добива можност 
да работи на реални задачи и 
проекти.
Дополнително, преку донации 
и спонзорства, во 2024 година 
вложивме 1,8 милиони денари во 
проекти за поддршка на спортот, 
културата, образованието и 
хуманитарните иницијативи. 
Вложуваме и во обновливи извори 
и енергетска ефикасност, затоа што 
тоа е корист и за компанијата и за 
заедницата.

	XВо јавноста често се зборува 
за ESG стандардите. Како 
изгледа нивната практична 
имплементација во една 
македонска производствена 
компанија и кои сегменти ви беа 
најголем предизвик?

ESG е всушност една слика – каде 
точно стои компанијата. Тоа не е 
маркетинг и не е тренд. ESG е како 
„рентген снимка“ на реалноста: 
како се однесуваме кон луѓето, 
како влијаеме на околината и 
колку сме стабилни, правични и 
предвидливи во управувањето.

Кога ќе ја видите целата слика 
составена од сите елементи, 
полесно се одредува што е 
следно да се поправи или да се 
подобри. Најголем предизвик во 
пракса обично е дисциплината 
во мерењето: да се соберат точни 
податоци, да се стандардизираат и 
да се следат континуирано.
Практичната имплементација 
значи да дефинираш јасни цели, 
индикатори и одговорности - кој 
што мери, кој известува и кој 
носи одлуки. Потоа доаѓаат 
инвестициите и подобрувањата. 
Затоа и препорачувам ESG 
извештајот да се изработи 
навреме: да ја видиш стартната 
позиција и јасно да го нацрташ 
патот на подобрување.

	XМладите генерации сè почесто 
ги вреднуваат компаниите 
според нивните општествени 
вредности. Како Раде Кончар-
ТЕП работи на тоа да биде 
атрактивен и кредибилен 
работодавач за младите што 
треба да ја градат иднината во 
Македонија?

Младите кои сакаат да успеат и да 
се развиваат бараат три работи: 
фер однос, можност за развој 
и смисла во работата. Години 
работиме со конкурентен систем 
на плати, стимулации, бонуси и 
бенефиции, но исто толку важно 
ни е и чувството на правичност и 
почит.
Имаме програми за обуки, 
менторство и практична работа на 
реални предизвици. Тоа е резултат 
на отвореност и уверување дека 
младите се иднината.
Кога ќе видат дека компанијата 
се грижи за нив, за безбедна 
работна средина, за развој и за 
заедницата, тогаш веруваат и 
остануваат.

	XВо едно од Вашите јавни настапи 
истакнавте дека економскиот 
раст кај нас повеќе се темели 
на јавна потрошувачка отколку 
на инвестиции. Каде ја гледате 
улогата на приватниот сектор 
во менување на тој правец - и 
дали општествено одговорното 
работење може да биде дел од 
решението?

Да, апсолутно. Приватниот сектор 
е моторот што може да ја смени 
сликата - преку инвестиции, 
продуктивност, извоз и иновации. 
Кога компаниите инвестираат, се 
создаваат нови и поквалитетни 
работни места, расте извозот, се 
зголемуваат буџетските приходи и 
се подига целокупниот стандард.

Приватниот сектор 
е моторот што може 
да ја смени сликата 
- преку инвестиции, 
продуктивност, извоз 
и иновации. Кога 
компаниите инвестираат, 
се создаваат нови и 
поквалитетни работни 
места, расте извозот, се 
зголемуваат буџетските 
приходи и се подига 
целокупниот стандард.

Општествено 
одговорното 
работење е дел од 
решението затоа што 
директно ја зголемува 
конкурентноста. Кога 
вложуваш во енергетска 
ефикасност и обновливи 
извори, ги намалуваш 
трошоците и ризиците. 
Кога вложуваш во 
кадар, создаваш знаење 
што останува дома.

Општествено одговорното 
работење е дел од решението 
затоа што директно ја зголемува 
конкурентноста. Кога вложуваш 
во енергетска ефикасност и 
обновливи извори, ги намалуваш 
трошоците и ризиците. Кога 
вложуваш во кадар, создаваш 
знаење што останува дома.
Тоа не е романтика - тоа е 
економија.

	XИстражувањата покажуваат 
дека голем дел од 
потрошувачите не им веруваат 
на брендовите кога зборуваат за 
општествена одговорност. Како 
се гради доверба - не преку 
кампањи, туку преку реални 
дела?

Довербата не се гради со зборови 
- туку со дела. Ние не правиме 
големи кампањи- едноставно 
ги објавуваме бројките, ги 
подготвуваме извештаите и 
ги покажуваме резултатите. 
Транспарентноста е најсилниот 
„маркетинг“ - луѓето чувствуваат 
кога нешто е искрено.
За етичко работење имаме 
усвоено Кодекс за корпоративно 
управување, Етички кодекс и 
Кодекс на однесување, со јасни 
принципи како законитост, 
транспарентност и спречување 
конфликт на интереси.
Кога ова го живееш секој ден - 
кампањата станува непотребна.

	XДали можете да издвоите 
конкретен проект или практика 
на Раде Кончар-ТЕП на која сте 
особено горди, а која најдобро 
ја отсликува вашата филозофија 
за одговорно и одржливо 
работење?

Особено сум горд на нашата 
долгорочна практика за 
системска поддршка на младите 
- стручна пракса, менторство и 
вклучување во реални производни 
и инженерски задачи. Тоа е 
најдобрата инвестиција што една 
индустриска компанија може да ја 
направи: да создава кадар дома, 
со реални вештини и со правилен 
однос кон квалитетот, безбедноста 
и дисциплината.
Кога млад човек ќе влезе во 
производствена средина и ќе 
почувствува дека има ментор, 
јасни стандарди и простор за 
напредок, добиваме двоен ефект: 
компанијата добива нова енергија 
и идеи, а општеството добива 
стабилни професионалци што 
остануваат тука.
Токму ваквите практики ја 

Би им порачал на 
македонските компании 
да ја гледаат КОО како 
алатка за стабилност, 
а не како трошок. 
Во период на кризи, 
најскапо е да немаш 
доверба, да немаш 
кадар и да немаш 
контрола врз ризиците. 
КОО и ESG се практичен 
начин да го намалите 
тоа.
Не мора да започнете 
„совршено“ - започнете 
со мерење и дисциплина: 
поставете правила, 
направете базна 
состојба, дефинирајте 
цели и бидете 
транспарентни.
Ако вложувате во луѓе, 
безбедност и ефикасност, 
тие вложувања се 
враќаат - преку 
продуктивност, квалитет, 
стабилен раст и 
поголема конкурентност 
на домашниот и 
странските пазари.

покажуваат нашата филозофија: 
одржливост значи да градиш луѓе, 
да градиш системи и да бидеш 
коректен секој ден.

	XКако ја мерите успешноста на 
КОО активностите - дали преку 
финансиски показатели, преку 
влијанието врз заедницата или 
преку односот на вработените и 
партнерите кон компанијата?

Ја мериме преку комбинација 
од три агли: луѓе, заедница и 
резултати. Дел од индикаторите се 
„тврди“ - вложени средства, број 
и квалитет на обуки, безбедност 
и здравје при работа, енергетска 
ефикасност и намалување на 
отпад и ризици. Друг дел се „меки“, 
но подеднакво важни - доверба, 

задоволство и задржување на 
вработените, како и повратни 
информации од партнерите.
Клучно е мерењето да биде 
континуирано, а не кампањски. 
Кога КОО е вграден во 
секојдневното управување, 
резултатите се видливи и се 
претвораат во навика и култура, а 
не во еднократна акција.

	XШто би им порачале на 
македонските компании кои сè 
уште ја гледаат корпоративната 
општествена одговорност како 
трошок, а не како инвестиција 
во стабилна и одржлива 
иднина?

Би им порачал да ја гледаат КОО 
како алатка за стабилност, а не 

како трошок. Во период на кризи, 
најскапо е да немаш доверба, 
да немаш кадар и да немаш 
контрола врз ризиците. КОО и ESG 
се практичен начин да го намалите 
тоа.
Не мора да започнете „совршено“ 
- започнете со мерење и 
дисциплина: поставете правила, 
направете базна состојба, 
дефинирајте цели и бидете 
транспарентни.
Ако вложувате во луѓе, безбедност 
и ефикасност, тие вложувања се 
враќаат - преку продуктивност, 
квалитет, стабилен раст и поголема 
конкурентност на домашниот и 
странските пазари. nnn

дека мора да ги минимизираат 
негативните влијанија врз 
животната средина и луѓето, 
а истовремено да го зголемат 
позитивниот придонес.
Одржливоста е начин на 
водење бизнис што го поставува 
прашањето како се прави 
профитот и ги согледува потребите 
на идните генерации од кои 
позајмуваме за да создадеме 
тековна вредност. 
Се користат различни рамки 
и методологии: општествена 
одговорност на претпријатија, 
ESG, ESG 2.0 и низа матрици за 
нефинансиско известување кои 
преку Директивата на ЕУ (CSRD) и 
кај нас ќе станат законска обврска. 
Најважно е поттикнувањето 
на одржливиот развој да не 
стане листа за проверка и 
усогласеност на хартија, туку 
реална бизнис вредност што се 
негува преку транспарентно и 
етичко однесување, се интегрира 
во сите деловни процеси – од 
снабдувачки синџири и производи, 
до односите со клиентите и 
заедницата. Тоа е многу повеќе 
од мерење на загадувањето, 
политики  и донации. Одржливоста 
е  најдобрата стратегија за 

справување со ризици и градење 
отпорен и стабилен бизнис 
преку заштита од корупција, 
енергетска и ресурсна ефикасност, 
здрава и лојална работна сила 
и просперитетна заедница и 
опкружување.
Преку корпоративна филантропија 
и одговорни практики, компаниите 
создаваат заедничка вредност 
и постигнуваат долгорочни 
општествени промени. Тие градат 
лојалност кај вработените и 
купувачите, особено меѓу новите 
генерации, што им овозможува 
полесно да се справат со кризи и 
предизвици.
Клубот на одговорни бизниси 
на Конект претставува уникатна 
платформа што им овозможува на 
компаниите да работат заедно со 
граѓанскиот сектор и институциите 
на заедничко креирање практични 
решенија на најголемите 
општествени предизвици. 
Основан во 2017 година, Клубот 
нуди платформа за колективно 
дејствување на компании 
посветени на етички и одговорен 
бизнис и им овозможува 
да креираат  стратегии што 
поттикнуваат позитивни 
општествени промени, градејќи 

ОПШТЕСТВЕНАТА 
ОДГОВОРНОСТ 
И ОДРЖЛИВИОТ 
БИЗНИС СЕ „ЛИЦЕНЦА“ 
ЗА РАБОТА НА 
КОМПАНИИТЕ!
Најважно е поттикнувањето на одржливиот развој да не стане листа за проверка 
и усогласеност на хартија, туку реална бизнис вредност што се негува преку 
транспарентно и етичко однесување, се интегрира во сите деловни процеси – од 
снабдувачки синџири и производи, до односите со клиентите и заедницата. Тоа 
е многу повеќе од мерење на загадувањето, политики  и донации. Одржливоста 
е  најдобрата стратегија за справување со ризици и градење отпорен и стабилен 
бизнис преку заштита од корупција, енергетска и ресурсна ефикасност, здрава и 
лојална работна сила и просперитетна заедница и опкружување.

пишува

НИКИЦА КУСИНИКОВА
Извршна директорка на Конект

K омпаниите се 
клучен двигател 
во градењето на 
општество со силни 
и просперитетни 

заедници. Нивната улога се 
огледува во обезбедувањето 
добра и услуги, отворањето 
работни места и создавањето 
економска вредност што ја 
зајакнува локалната заедница. 
Денес, општествената одговорност 
и одржливиот бизнис не се повеќе 
теми на маргините, туку стануваат 
и „лиценца“ за работа на 
компаниите. Компаниите се свесни 

долгорочен одржлив развој и 
заедничка вредност. Клубот 
на одговорни бизниси е 
поддржан од 36 извршни 
директор(к)и на најактивните 
компании кои разбираат дека 
одговорноста и одржливоста 
е составен дел на бизнисот. 
Простор за напредок има 
многу, нашата дијагностика 
на членството покажа дека 
клучните предизвици се: 
реткото нефинансиското 
известување и мерење 
на влијанијата, проценка 
на ризиците од корупција 
и проактивен приод кон 
интегритетот, реални мерки за 
заштита на човековите права 
и соработката со чинителите 
во заедницата.  
Затоа, работиме на 
поединечно ниво каде 
компаниите членки добиваат 
експертска поддршка од 
Конект во осмислувањето, 
реализацијата и мерењето 
на ефектите од одржливите 
практики. Но, со вложувањето на 
наши 12 членки спроведуваме 
и стручни едукации, како и 

заеднички програми во областа 
на заштита на животната средина, 
бизнисот и човековите права, 
интегритетот и корпоративното 

волонтирање за вложување 
на заедницата. 
Соработката со другите 
чинители е важна. 
Во партнерство со 
Министерството за 
економија течат проверките 
на апликациите на 
наградите „Предводниици 
на одржливиот развој“ 
со коишто го покачуваме 
националниот стандард 
за што се тоа влијателни 
практики за одржливост и ги 
препознаваме. Соработуваме 
со Европската Унија на 
вклучување на компаниите 
во процесите на пристапни 
преговори, како и на 
прашањата за животна 
средина за што подготвуваме 
и кампања преку проектот 
„Еко дијалог кон ЕУ“. Наша 
специјалност е поврзувањето 
со граѓанските организации 
кои за одговорните бизниси 
треба да се клучен посакуван 

партнер за соработка, бидејќи 
работат на развојни прашања 
дирекно во заедниците и со 
граѓаните. nnn

КОМПАНИЈА ШТО 
Е СИЛНА ДОМА, 
МОЖЕ ДА БИДЕ 

СИЛНА И НА 
РЕГИОНАЛНО НИВО

I N T E R V I E W
КОРПОРАТИВНА ОПШТЕСТВЕНА 
ОДГОВОРНОСТ ВО ВИТАМИНКА

САШО НАУМОСКИ
ГЕНЕРАЛЕН ИЗВРШЕН ДИРЕКТОР НА ВИТАМИНКА 

Нашата улога ја гледаме како долгорочен ангажман 
и посветеност, со главен фокус на стабилност, 
доверба и развој во секое поле. Со толку вработени 
и воспоставени деловни и општествени релации, 
Витаминка е интегрален дел од заедницата. 

За нас, корпоративната општествена одговорност 
не е само дел од стратегијата, туку е длабоко 
вградена во нашата корпоративна култура и начин 
на размислување. Со години наназад, постојано 
сме посветени на заедницата – тоа не е моментална 
одлука или тренд, туку резултат на вредности што 
се градат и негуваат во компанијата.

Нашата приказна е 
длабоко врзана со Прилеп 
и регионот. Тука растевме 
и тука работиме, повеќе од 
80 отсто од вработените се 
од овој град и од околината. 
Затоа е сосема природно 
најголемиот дел од нашата 
општествена одговорност 

да биде насочена токму кон 
средината во која живееме 
и функционираме. Тоа се 
гледа преку континуирана 
поддршка на локални 
институции, здравствени 
и образовни установи, 
општински проекти и 
социјално ранливи категории.

КАПИТАЛ
	XВитаминка со децении е 
присутна на македонскиот 
пазар. Како денес, од позиција 
на менаџмент, ја разбирате 
улогата на компанијата во 
општеството, надвор од 
основната бизнис-дејност?

Витаминка е присутна на 
македонскиот пазар повеќе од 
седум децении, и нејзината улога 
одамна ја надминува основната 
бизнис-дејност. Како компанија, не 
сме само производител на храна, 
туку сме и работодавец на околу 
700 луѓе, партнер и поддржувач 
на илјадници семејства. Од 
менаџерска перспектива, ова 
значи дека нашата одговорност 
не се сведува само на финансиски 

успех, туку и на оставaње 
позитивна трага во заедницата во 
која работиме. Ова е процес што 
постојано го следи работењето на 
Витаминка.
Нашата улога ја гледаме 
како долгорочен ангажман и 
посветеност, со главен фокус на 
стабилност, доверба и развој во 
секое поле. Со толку вработени 
и воспоставени деловни и 
општествени релации, Витаминка 
е интегрален дел од заедницата. 
Вложувањето во развојот на 
кој било дел од заедницата е 
вложување и во самата компанија. 
Веруваме дека компанија што 
расте изолирано од општеството 
нема одржлива иднина.

	XКолку корпоративната 
општествена одговорност 

е дел од стратегијата на 
Витаминка, а колку е резултат на 
корпоративната култура што се 
градела со години?

За нас, корпоративната 
општествена одговорност не е 
само дел од стратегијата, туку 
е длабоко вградена во нашата 
корпоративна култура и начин на 
размислување. Со години наназад, 
постојано сме посветени на 
заедницата – тоа не е моментална 
одлука или тренд, туку резултат 
на вредности што се градат и 
негуваат во компанијата. Особено 
сме фокусирани на локалното 
ниво, бидејќи живееме и работиме 
тука, во Прилеп, а целата моја 
фамилија е дел од оваа средина. 
Затоа, нашата општествена 
одговорност е насочена кон 

Еден од најзначајните 
и најнови проекти што 
го отсликува нашиот 
пристап кон заедницата 
е кампањата 
реализирана за SOS 
Детско село. Посебноста 
на овој проект е во тоа 
што носител е брендот 
Стоби Флипс, кој постои 
речиси 48 години и со 
кој пораснале многу 
генерации деца. Токму 
затоа, одлучивме 
да ја насочиме 
нашата општествена 
одговорност кон 
поддршка на 
најранливите – децата 
без родители, кои 
се згрижени во SOS 
Детско село. Во рамки 
на овој проект, заедно 
со потрошувачите 
дониравме 1.000.000 
денари за SOS Детско 
село, со конкретна 
цел – средствата 
се наменети за 
психолошка поддршка 
и рехабилитација на 
овие деца. 

подобрување на условите токму 
тука, каде што секој придонес има 
директно значење за луѓето околу 
нас.
Веруваме дека вистинскиот 
успех има смисла само кога се 
споделува и кога придонесува 
за подобрување на општеството 
во кое работиме и живееме. 
Вклучувањето на општествениот 
аспект во деловната стратегија ни 
овозможува да бидеме доследни, 
фокусирани и одговорни во сè што 
правиме. Но, токму колективното 
убедување дека имаме моќ да 
направиме разлика – и дека 
тоа е наша природна обврска, 
а не само формалност – ја 
дава автентичноста на нашата 
општествена одговорност. Кога 
вработените ја препознаваат оваа 
вредност како дел од сопствениот 
идентитет, тогаш знаеме дека сме 
на вистинскиот пат.

	XКои иницијативи или проекти 
што ги реализиравте во 
последниот период најдобро 
го отсликуваат пристапот на 
Витаминка кон заедницата и 
општествената одговорност?

Еден од најзначајните и најнови 
проекти што го отсликува 
нашиот пристап кон заедницата 
е кампањата реализирана за 
SOS Детско село. Посебноста 
на овој проект е во тоа што 
носител е брендот Стоби Флипс, 
кој постои речиси 48 години и со 
кој пораснале многу генерации 
деца. Токму затоа, одлучивме да 
ја насочиме нашата општествена 
одговорност кон поддршка 
на најранливите – децата без 
родители, кои се згрижени во SOS 
Детско село. Во рамки на овој 
проект, заедно со потрошувачите 
дониравме 1.000.000 денари за 
SOS Детско село, со конкретна 
цел – средствата се наменети 
за психолошка поддршка и 
рехабилитација на овие деца. 
Дополнителна вредност на 
донацијата е тоа што го интегрира 
и активира граѓанското учество, 
подигнува свесност и ги поврзува 
брендовите со вистинските 
општествени потреби. За нас, 
ваквите иницијативи се суштина 
на современата општествена 
одговорност – тие создаваат 
чувство на заедништво и директно 
придонесуваат за подобрување 
на условите за најранливите во 
нашата заедница.

	XКако компанија со силна 
локална и национална улога, 
на кој начин Витаминка 

придонесува за развојот на 
заедницата, особено во Прилеп 
и регионот?

Нашата приказна е длабоко 
врзана со Прилеп и регионот. Тука 
растевме и тука работиме, повеќе 
од 80 отсто од вработените се од 
овој град и од околината. Затоа 
е сосема природно најголемиот 
дел од нашата општествена 
одговорност да биде насочена 
токму кон средината во која 
живееме и функционираме. Тоа 
се гледа преку континуирана 
поддршка на локални институции, 
здравствени и образовни 
установи, општински проекти и 
социјално ранливи категории.
Но нашиот придонес не го гледаме 
само низ призма на донации. За 
нас, општествената одговорност 
секогаш започнува од самите 
себе, од суштината на Витаминка, 
а тоа се луѓето што ја создаваат 
секојдневно. Прво изградивме 
одговорност кон вработените, 
преку стабилни работни места, 
континуирани инвестиции во 
производството и долгорочна 
присутност, што само по себе 
е важен фактор за локалниот 
економски развој. Тој пристап го 
надградивме со цела програма за 
семејна одговорност, преку која 
реализираме низа активности 
насочени кон подобар баланс 
меѓу работниот и приватниот 
живот, специјалистички 
прегледи, приватно здравствено 
осигурување и други бенефиции. 
На овој начин, Витаминка не е 
само општествено, туку и семејно 
одговорна компанија.
Токму оваа стабилност одвнатре, 
грижата за луѓето, за заедницата 
и за долгорочниот развој, ни дава 
основа да растеме понатаму. 
Веруваме дека компанија што е 
силна дома, која има доверба и 
поддршка од својата заедница, 
може да биде кредибилен, 
стабилен и одговорен партнер и на 
национално и на регионално ниво.

	XВо услови на економска и 
општествена неизвесност, како 
се грижевте за вработените и 
како ја одржувавте стабилноста 
и довербата во рамки на 
компанијата?

Во Витаминка веруваме дека 
вработените се нашиот највреден 
капитал и затоа нашата 
грижа за нив е суштински дел 
од корпоративната култура. 
Континуирано воведуваме 
различни бенефиции, секогаш 
имајќи ги предвид реалните 
потреби на луѓето. Меѓу 

најзначајните се продолженото 
породилно боледување од 4 
месеци, можност за постепено 
враќање на мајките на работа со 
скратено или прилагодено работно 
време, како и дополнителна 
поддршка за родителите – 5% 
од платата дополнително за 
родителите кои имаат трето дете, 
до наполнување 16 години, и 
тоа доколку работат двајцата 
родители, бенефицијата ја 
добиваат двајцата. Секој ден 
обезбедуваме три оброци за 
вработените, со избор помеѓу 
посен, со месо или сув оброк, а 
дополнително овозможуваме обуки 
и стипендии за оние што сакаат 



О
П

Ш
Т

Е
С

Т
В

Е
Н

А
 О

Д
ГО

В
О

Р
Н

О
С

Т

32

 БРОЈ 1194 I  26 ДЕКЕМВРИ I  2025

Младите се енергијата, 
инспирацијата и двигателот 
на иднината. Во Витаминка 
веруваме дека токму младите 
носат нови идеи, свеж поглед 
и храброст да ги менуваат 
работите. Ако сакаат да ја 
градат својата кариера тука, 
во Македонија, компанијата 

е тука да им даде шанса – 
не само за работа, туку и за 
развој, учење и вистинско 
признание за нивниот труд. 
Дуалното образование 
е алатката преку која ги 
поврзуваат младите со 
реалниот сектор уште додека 
се ученици. 

ESG (Environmental, Social and 
Governance) стандардите се веќе 
интегрирани во работењето на 
Витаминка. Во делот на животната 
средина, со години применуваме 
практики за заштита на околината 
и рационално користење на 
енергијата. Социјалниот аспект се 
гледа во одговорниот однос кон 
вработените и заедницата, преку 
бројни иницијативи и поддршка. 
Во делот на управување, ESG 
ни помага да ги дефинираме 
појасно односите со вработените, 
добавувачите и партнерите, како и 
да ја зајакнеме транспарентноста 
и довербата. Овој систематизиран 
пристап ни овозможува подобро 
да ги разбереме ризиците и 
можностите, да ги оптимизираме 
процесите и да донесуваме 
поинформирани одлуки. 
Простор за напредок гледаме во 
поставување јасни, долгорочни 
цели, унапредување на интерните 
политики и редовно, јавно 
известување за напредокот. За 
нас, ESG не е формалност, туку 
практична алатка за долгорочна 
одржливост и конкурентност.

	XПотрошувачите денес се 
почувствителни на одговорното 
однесување на брендовите. 
Колку, според вашето искуство, 
општественатwа одговорност 
влијае врз довербата и 
лојалноста кон Витаминка?

За нас, корпоративната 
општествена одговорност не 
е само збор или обврска – тоа 
е срцето на сè што правиме. 
Веруваме дека секоја деловна 
одлука, секој наш чекор, остава 
трага во животите на луѓето 
околу нас. Нашите брендови не 
се само производи – тие се дел 
од секојдневието, од детските 
спомени, од семејните моменти, 
од заедничките вредности 
што ги градиме со генерации. 
Одговорното однесување на 
нашите брендови значи да 
бидеме таму каде што сме 
најпотребни – да подадеме рака, 
да инспирираме, да мотивираме и 
да создадеме вистинска промена. 
Грижата за луѓето, заедницата 
и иднината не е формалност, 
туку наша природна состојба. 
Секој успех го мериме преку 
насмевките што ги носиме, преку 
довербата што ја градиме и преку 
љубовта што ја враќаме назад во 
заедницата.
Нашата филозофија е едноставна: 
да растеме со почит, со отворено 
срце и со искрена желба да го 
направиме светот малку подобар 

отколку што го најдовме. Тоа 
е патот по кој чекориме – со 
одговорност, љубов и посветеност, 
секој ден.

	XКако ги гледате младите 
генерации во контекст на 
идниот развој на компанијата 
и што може бизнис-секторот 
реално да направи за тие да 
ја градат својата кариера во 
Македонија?

Младите се енергијата, 
инспирацијата и двигателот на 
иднината. Во Витаминка веруваме 
дека токму младите носат нови 
идеи, свеж поглед и храброст да 
ги менуваат работите. Ако сакаат 
да ја градат својата кариера тука, 
во Македонија, компанијата е тука 
да им даде шанса – не само за 
работа, туку и за развој, учење и 
вистинско признание за нивниот 
труд. Дуалното образование е 
алатката преку која ги поврзуваат 
младите со реалниот сектор уште 
додека се ученици. Практична 
настава, платени пракси, 
менторство и поддршка – сè 
што им е потребно за да стекнат 
искуство, самодоверба и да 
бидат подготвени за вистински 
предизвици. Кога образованието 
и бизнисот работат заедно, 
младите добиваат причина 
да останат овде и да ја градат 
својата иднина, а компанијата 
добива мотивирани, креативни 
луѓе со кои расте заедно. 
Затоа, младите треба да бидат 
храбри, да сонуваат големо, да 
прашуваат, да учат и да бараат 
повеќе. Нивната младост е 
нивна супермоќ – време е да ја 
искористат во подобрување на 
Македонија! Само тука си свој!

	XКога би требало со една порака 
да ја сумирате филозофијата 
на Витаминка во однос на 
корпоративната општествена 
одговорност – што би било 
најважно да знаат читателите 
на „Капитал“?

Во Витаминка веруваме дека 
вистинската сила на една 
компанија се гледа во тоа 
колку добро се грижи за луѓето 
и заедницата околу себе. 
Одговорноста не е товар, туку 
избор – избор секој ден да се 
биде подобар, да се создава 
вредност што останува и по нас. 
Тоа е правиот пат: да растат 
со интегритет, да инспирираат 
со доверба и да остават трага 
што значи повеќе од успехот на 
хартија.nnn

да продолжат со факултетско 
образование. Нашата цел е да 
покажеме дека вработените не 
се само ресурс, туку вистински 
партнери во долгорочниот развој 
на компанијата, и правиме сè тие 
да се чувствуваат сигурно, ценето и 
мотивирано.

	XСè почесто се зборува за ESG 
стандарди. Кои аспекти од 
овој пристап се веќе присутни 
во работењето на Витаминка 
и каде гледате простор за 
понатамошен напредок?




